
ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարութան  կողմից 2025 թվականի նոյեմբերի 27-ի ընդունված «Պետական կառավարման համակարգի առանձին մարմինների կատարողականի գնահատման և դրա հիման վրա խրախուսման պիլոտային կարգը և պետական կառավարման համակարգի առանձին մաիմինների ցանկը հաստատելու մասին» N 1712-Լ որոշմամբ առաջարկվում է պիլոտավորել նոր չափորոշիչների հիման վրա խրախուսման համակարգ՝ կատարողականի գնահատումների միջոցով։ 
1. Առաջարկվող կարգավորման բնույթը
Վերոնշված որոշմամբ պայմանավորված, նախագծով առաջարկվում է ՀՀ 2025թ. պետական բյուջեով ՀՀ արտաքին գործերի  նախարարության կողմից իրականացվող 1128 ծրագրի «11001. Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառմանը հատկացնել 7,634.2 հազար ՀՀ դրամ, նույն գումարի չափով նվազեցնելով ՀՀ վարչապետի աշխատակազմի կողմից իրականացվող 1136 ծրագրի «11001 Ծառայությունների, ծրագրերի համակարգում» միջոցառմամբ նախատեսված միջոցները։
1. Նախագծի մշակման գործընթացում ներգրավված ինստիտուտները
[bookmark: _GoBack]Նախագիծը մշակվել է ՀՀ փոխվարչապետի գրասենյակի, Վարչապետի աշխատակազմի քաղաքացիական ծառայության գրասենյակի և Ֆինանսների նախարարության հետ համագործակցությամբ: 
1. Ակնկալվող արդյունքը
Պետական կառավարման համակարգի արդյունավետության բարձրացումն է, ինչպես նաև խրախուսված աշխատակիցների համար գիտական և կրթական կարողությունների զարգացման վրա ներդրումների կատարումը։
1. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Լրացուցիչ ֆինանսական միջոցների անհրաժեշտություն չի առաջացնում:
1. Կապը ռազմավարական փաստաթղթերի հետ 
Սույն որոշման ընդունման անհրաժեշտությունը պայմանավորված է Հանրային կառավարման բարեփոխումների ռազմավարությամբ և ՀՀ կառավարության 2021-2026 թվականների գործունեության միջոցառումների ծրագրով ստանձնած հանձնառություններով, մասնավորապես՝ պետական հատվածում ֆինանսական մոտիվացման համակարգի լավարկման նպատակով հանրային ծառայողների վարձատրության համակարգի վերանայման անհրաժեշտությամբ։

